
ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ  

2020 ᖃᓄᐃᓕᔪᖃᕐᓂᕈᓂ ᐸᕐᓇᐅᑎᑦ ᓄᓇᐅᑉ ᖄᖓᓃᑦᑐᖅ ᐃᒥᖅ ᐱᐅᑎᒋᔭᕆᐊᖃᕐᓂᖓ ᐅᖓᑖᓃᒃᑯᓂ 
ᐅᔭᕋᒃᑕᕐᕕᕕᓂᖅ ᓇᓂᓯᕕᒃ, ᓄᓇᕗᑦ ᑲᓇᑕ  

ᓄᑕᖑᕆᐊᕐᓯᒪᔪᖅ (2020) ᖃᓄᐃᓕᔪᖃᕐᓂᕈᓂ ᐸᕐᓇᐅᑎ ᓄᓇᐅᑉ ᖄᖓᓃᑦᑐᖅ ᐃᒥᖅ ᐱᐅᑎᒋᔭᕆᐊᖃᕐᓂᖓ ᐅᖓᑖᓃᒃᑯᓂ 
ᐋᕿᒃᓱᕐᑕᐅᓯᒪᔪᖅ ᐅᔭᕋᒃᑕᕐᕕᕕᓂᕐᒧᑦ ᓇᓂᓯᕕᒃ, ᖃᓂᒋᔭᖓ ᓄᓇᓕᖓᑕ ᐃᒃᐱᐊᕐᔪᒃ, ᓄᓇᕗᑦ. ᖃᐅᔨᓴᕐᕕᒃ ᐃᓕᓯᒪᔪᖅ 
ᓇᓗᓇᐃᕐᑕᐅᓯᒪᔪᖅ ᐃᒥᕐᒧᑦ ᐱᔪᓐᓇᐅᑎᖓᓂ 1AR-NAN2030 ᑐᓂᔭᐅᓯᒪᔪᑦ ᓄᓇᕘᒥ ᐃᒥᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐱᖃᓯᐅᑎᓪᓗᒍ ᖃᐅᔨᓴᕐᕕᒃ 159-4 (ᑰᒃᐸᓪᓕᐊᔪᖅ ᑯᕕᕋᕐᑕᕐᕕᕕᓂᕐᒥ West Twin Disposal Area), ᐊᒻᒪᓗ ᖃᐅᔨᓴᕐᕕᒃ 
NML-23 ᐊᒻᒪᓗ 159-6 (ᑕᓯᓕᐊᕆᓯᒪᔪᒥ Twin Lakes Creek ᐃᒪᖃᕐᕕᖓᓂ), 159-14 (ᑰᖓᓂChris Creek ᐃᒪᖃᕐᕕᖓᓂ), 
ᐊᒻᒪᓗ NML-29 ᐊᒻᒪᓗ NML-30 (ᐊᒃᑕᕐᕕᕕᓂᕐᒥ ᐃᒪᖃᕐᕕᖓᓂ).  ᐅᖓᑖᓄᐊᕆᐊᖃᖏᓐᓂᖓ ᐊᖏᕐᑕᐅᓯᒪᔫᑦ 
ᐱᑕᖃᕐᑎᒋᓂᖓ ᑲᑎᓪᓗᒋᑦ ᓱᕈᕐᓇᕐᑐᑦ, ᑲᑎᓪᓗᒋᑦ ᑐᖁᓐᓇᕐᑐᑦ, ᑲᑎᓪᓗᒋᑦ ᓴᕕᒃᓴᐃᑦ, ᑲᑎᓪᓗᒋᑦ ᑎᓯᔪᑦ; ᑲᑎᓪᓗᒋᑦ ᐊᓯᖏᑦ 
ᐃᓚᒃᓴᐃᑦ; ᐊᒻᒪᓗ ᑭᒃᓕᒋᔭᕆᐊᖃᕐᑕᖓ ᐊᓂᕐᑎᕆᔭᑦᑎᓐᓂᖔᕐᑐᖅ ᐃᒥᕐᒧᑦ ᐱᔪᓐᓇᐅᑎᖓᓂ ᖃᐅᔨᓴᕐᕕᖕᒥ 159-4. 
ᐊᓯᖏᓐᓂᓗ, ᓇᓗᓇᐃᕐᑕᐅᓯᒪᔪᓂ ᐊᐅᓚᔭᒋᐊᕈᑕᐅᒐᔭᕐᑐᓂ ᐱᒋᐊᕐᑎᑦᑎᔾᔪᑕᐅᓗᑎᒃᓗ ᐊᒻᒪᓗ ᐅᕙᓘᓐᓃᑦ 
ᓴᓇᔭᐅᔭᕆᐊᖃᕐᓂᖏᑦ.    

ᓄᑖᖅ ᐃᒥᕐᒧᑦ ᐱᔪᓐᓇᐅᑎ (1AR-NAN2030) ᐱᔭᕆᐊᖃᕐᑎᑦᑎᖕᒪᑦ ᐊᑕᐅᓯᐅᖏᑦᑐᒥᒃ ᖃᐅᔨᓴᕐᑕᐅᔪᓂᒃ ᐱᖃᑦᑕᕐᓗᑎᒃ 
ᐊᕋᒍᑕᒫᑦ ᖃᐅᔨᓴᕐᕕᐅᒧᓂ, ᐱᒋᐊᕐᑎᑦᑎᔾᔪᑕᐅᔪᓐᓇᕐᑐᓂᒃ ᐊᐅᓚᔾᔭᐃᓗᓂ ᐅᖓᑖᓄᐊᕐᑐᓄᑦ ᓄᓇᒥ ᒪᕉᖃᑦᑕᕐᓗᑎᒃ 
ᖃᐅᔨᓴᕐᑕᐅᔫᒃ ᐊᑐᑎᖃᑦᑎᐊᖏᒻᒪᑦ. ᑕᐃᒪᐃᓐᓂᖓᓄᑦ, ᐊᓯᐊᒍᑦ ᖃᐅᔨᓴᕐᑕᐅᓂᖏᑦ ᐊᐅᓚᔾᔭᒋᐊᕈᑕᐅᔪᓐᓇᕐᑐᓂᒃ ᐋᕿᒃᑕᐅᔪᑦ 
ᐊᒻᒪᓗ ᑐᓂᔭᐅᔪᑦ ᑕᕙᓂ ᖃᓄᐃᓕᔪᖃᕐᓂᕈᓂ ᐸᕐᓇᐅᑎᒥ. ᐊᓂᕐᑎᕆᔭᑦᑎᓐᓄᑦ, ᓈᓴᐅᑎᒃᑯᑦ ᑎᑭᓪᓗᒍ ᓈᒻᒪᒋᔭᐅᒐᔭᕐᑐᖅ   6.0 
ᐅᕗᖓ 9.5 ᐊᑐᓕᖁᔭᐅᔪᖅ, ᒪᓕᒃᓗᒍ ᐊᐅᓚᑕᐅᓚᐅᕐᑐᖅ. ᓄᑖᖑᕆᐊᕐᓯᒪᔪᖅ  (2020) ᖃᓄᐃᓕᔪᖃᕐᓂᕈᓂ ᐸᕐᓇᐅᑎᑦ 
ᐊᑐᓕᖁᔨᔪᑦ ᐊᑐᕐᑕᐅᓗᓂ ᐳᓴᓐᑎᖓ 99  ᓇᓴᐅᑎᒃᑯᑦ ᓇᓗᓇᐃᕐᓯᕙᒃᓗᑎᒃ ᓇᓕᐊᒃᓂ ᓄᓇᒥ ᐊᐅᓚᔭᒋᐊᕐᓂᕐᒧᑦ 
ᖃᓄᑎᒋᓕᕈᓂ, ᖃᐅᔨᓴᕐᑕᐅᓂᖓ ᐃᒥᐅᑦ ᐱᐅᑎᒋᓂᖓ ᓄᓇᐅᑉ ᖄᖓᓃᑦᑐᖅ ᐱᑕᖃᕐᑎᒋᓕᐳᓂ ᑲᑎᓪᓗᒋᑦ ᓱᕈᕐᓇᕐᑐᑦ, 
ᑲᑎᓪᓗᒋᑦ ᑐᖁᓐᓇᕐᑐᑦ, ᑲᑎᓪᓗᒋᑦ ᓴᕕᒃᓴᐃᑦ, ᑲᑎᓪᓗᒋᑦ ᑎᓯᔪᑦ; ᑲᑎᓪᓗᒋᑦ ᐊᓯᖏᑦ ᐃᓚᒃᓴᐃᑦ, ᑎᓯᔪᓪᓗ. ᑐᒃᓯᕋᐅᑎ ᓄᓇᒥ 
ᓇᓕᐊᒃᓂ ᐊᐅᓚᔭᒋᐊᕐᓂᕐᒧᑦ, ᐊᑐᕐᑕᐅᓗᓂ ᐃᒥᕐᒧᑦ ᐱᔪᓐᓇᐅᑎᖓ ᐱᑕᖃᕐᓂᓕᒫᖓᓂ (2020 ᐅᕗᖓ 2029, 
ᑐᖏᓕᕆᒃᓗᑎᒃ), ᒪᓕᒃᓗᒍ ᐳᓴᓐᑎᖓ 99 ᓈᓴᐅᑎᒃᑯᑦ ᑎᑎᕋᕐᓯᒪᔪᑦ ᖃᐅᔨᓴᕐᑕᐅᓯᒪᔪᑦ ᒪᓕᒃᓗᒋᑦ ᐊᑐᓂ ᖃᐅᔨᓴᕐᕕᐅᔪᓂ 
ᐊᑯᓐᓂᖓᓂ 2009 ᐅᕗᖓ 2019.    ᑐᒃᓯᕋᐅᑎ ᐳᓇᓐᑎᖓ 99 ᓈᓴᐅᑎᒃᑯᑦ ᖁᑦᑎᒃᓂᕐᓴᐅᓪᓗᓂ ᐃᒪᐃᓕᖓᓚᐅᕈᓗᐊᕐᒪᑦ 
ᐳᓇᓐᑎᖓ 95, ᑐᒃᓯᕋᐅᑎᖃᕐᒥᔪᑦ ᐱᒋᐊᕐᑎᑦᑎᖃᑦᑕᕐᓗᑎᒃ ᖃᐅᔨᓴᕐᓂᕐᒥᒃ ᓇᓕᐊᑐᐃᓐᓇᖅ ᐊᑐᓂ ᖃᐅᔨᓴᕐᕕᐅᔪᑦ 
ᐊᐅᓚᔭᒋᐊᖃᓕᕈᓂ ᓈᓴᐅᑎᖓ ᐅᖓᑖᓂᓕᕈᓂ. ᐳᓴᓐᑎᖓ 99 ᓈᓴᐅᑎᖓ ᐅᖓᑖᓄᐊᖃᑦᑕᕐᓂᐊᕐᑐᖅ ᐊᑕᐅᓯᖅ ᑕᕙᖓᑦ 
100 ᖃᐅᔨᓴᕐᑕᐅᔪᓂᑦ. ᑕᐃᒪᐃᓐᓂᖓᓄᑦ, ᑖᓐᓇ ᐊᑐᐊᒐᐅᒍᓂ ᐊᑐᕈᒥᓇᕐᓂᕐᓴᐅᓂᐊᕐᒪᑦ ᑭᖑᓂᑦᑎᓐᓂ ᐊᑐᕐᑕᐅᓚᐅᕐᑐᒥᑦ 
(ᐊᑕᐅᓯᖅ 400ᓂᑦ ᖃᐅᔨᓴᕐᑕᐅᔪᓂᑦ ᑕᐃᒪᐃᑐᐃᓐᓇᕆᐊᖃᕐᑐᓂ) ᐊᒻᒪᓗ ᓇᓕᒨᒋᖕᓂᕐᓴᐅᓕᕐᓂᐊᕐᒪᑎᒃ ᐱᔭᕆᐊᖃᕐᓂᖏᑦ 
ᖃᐅᔨᔭᐅᓇᓱᒃᓗᓂ ᐊᓯᓪᓕᕐᑐᑦ ᐊᕙᑎᖓᓂ ᐱᐅᑎᒋᓂᖓᓂᒃ ᓇᓂᓯᕕᒃᒥ, ᐊᒻᒪᓗ ᐅᓗᕆᐊᓇᕐᓂᖓ ᑕᒻᒪᕐᓯᒪᔪᓂᒃ 
ᐅᓄᕐᑐᐃᕐᓱᓗᐊᓕᕈᓂ ᑕᐃᒪᐃᓐᓂᕋᐃᔪᓂᒃ. 

ᐃᓱᒪᒋᔭᐅᔪᖅ ᐱᒋᐊᓗᓂ ᐊᕋᒍᖓᓂ 2020, ᓄᓇᙶᑦᑐᑦ ᐃᒥᐅᓂᖓ ᖃᐅᔨᓴᕐᑕᐅᓂᖓ ᐊᒃᑐᐊᓂᖃᓕᕐᓗᓂ ᐅᔭᕋᓕᕆᓂᒃᑯᑦ 
ᖃᐅᔨᓴᕐᓂᐅᔪᒧᑦ, ᐃᒥᕐᒧᑦ ᖃᐅᔨᓴᕐᑕᐅᔪᑦ ᑕᑯᓇᒃᑕᐅᖃᓯᐅᔾᔭᐅᖃᑦᑕᓕᕐᓂᐊᕐᒪᑕ ᐊᑕᐅᑦᑎᒃᑯᑦ ᖃᐅᔨᓴᒐᒃᓴᓂᒃᓗ 
ᐱᕙᐅᔪᐃᓐᓇᐅᓗᑎᒃ. ᑕᐃᒪᐃᒃᑯᓂ, ᖃᐅᔨᓴᕈᑎᒃᑯᑦ ᑎᑎᕋᕐᑕᐅᔪᑦ ᐊᒻᒪᓗ ᑕᑯᔭᐅᔪᑦ (ᓲᕐᓗ ᐊᔾᔨᐅᖏᑦᑑᓂᖏᑦ 
ᐊᓂᕐᑎᕆᕙᒃᑕᕗᑦ ᐱᑕᖃᕐᑎᒋᓂᖓ, ᓱᑲᓐᓇᕐᑐᖃᕐᓂᖓ, ᐅᕙᓗᓐᓂᑦ ᑕᑯᔭᐅᒍᓂ ᐅᕐᓱᐊᓗᖕᒥᖔᕐᑐᖅ ᕿᓕᕐᑐᖃᕈᓂ) 
ᐱᒋᐊᕈᑕᐅᑲᐅᑎᒋᔪᓐᓇᕐᓗᓂ ᖃᐅᔨᓴᕐᑕᐅᒃᑲᓐᓂᕆᐊᖃᕐᓂᖓᓂᒃ ᑐᑭᓯᔭᐅᓇᓱᒃᓗᓂ ᐊᒃᑐᐊᓂᖃᕐᒪᖔᑦ ᓴᓇᔭᐅᓯᒪᔪᓂᑦ 
ᐱᖁᑎᓂᓪᓘᓐᓃᑦ ᐅᔭᕋᒃᑕᕐᕕᕕᓂᕐᒥᑦ ᐅᕙᓘᓐᓃᑦ ᐃᓕᖁᓯᕐᓱᕐᒪᖔᑦ ᐅᔭᕋᒃᑕᕐᓂᕐᒧᑦ ᐊᒃᑐᐊᖏᑦᑐᒥᑦ. ᐱᐅᓯᒋᐊᕈᑕᐅᒐᔭᕐᒪᑦ 
ᖃᐅᔨᓴᕐᑎᓪᓗᒋᑦ ᑭᖑᓂᑦᑎᓐᓂ ᐊᑐᕐᑕᐅᓚᐅᕐᑐᒥᑦ ᐊᒻᒪᓗ ᐅᐸᒃᑕᐅᒃᑲᓐᓂᕆᐊᖃᕈᓐᓃᕋᔭᕐᒪᑦ ᖃᐅᔨᓴᕆᐊᕐᑕᐅᓗᓂ 
ᓇᓗᓇᐃᕐᑕᐅᔪᑦ.      

ᐊᓯᐊᒍᓪᓘᓐᓃᑦ, ᓈᓴᐅᑎᒃᑯᑦ ᐆᑐᕈᑕᐅᔪᑦ ᐅᖓᑖᓂᓕᕐᐸᑕ ᑭᒃᓕᒋᔭᕆᐊᖃᕐᑕᖓᓂᑦ ᐊᖏᕐᑕᐅᓯᒪᔪᒥᑦ ᐅᕙᓘᓐᓃᑦ 
ᖃᐅᔨᓴᕐᕕᐅᔪᑦ ᐊᑐᓂ ᐊᐅᓚᔭᒋᐊᕐᓂᕐᒧᑦ ᑭᒃᓕᒋᔭᖏᑦ, ᖃᐅᔨᓴᕐᑕᐅᒃᑲᓐᓂᖃᑦᑕᕐᓗᑎᒃ ᐊᕋᒍᑉᐸᑦ. ᑕᐃᒪᐃᖃᑦᑕᕐᖢᓂᓗ 
ᖁᐊᕌᖓᑦ ᒪᓂᕋᖅ ᖃᐅᔨᓴᕈᑎᑦ ᕿᒥᕈᔭᐅᓚᐅᖏᑎᓪᓗᒋᑦ ᐅᐸᒃᑕᐅᒃᑲᓐᓂᕈᓐᓇᐃᓕᕙᒃᖢᓂ ᐅᕙᓘᓐᓃᒃᑦ ᐋᕿᒋᐊᕈᑎᒃᓴᐃᑦ 
ᑕᕙᓂ ᐊᕋᒍᒥ ᐊᔪᕐᓇᓯᖃᑦᑕᕐᒪᑕ.  ᖃᐅᔨᒋᐊᕐᑕᐅᒃᑲᓐᓂᕆᐊᓖᑦ ᐅᖓᑖᓄᐊᕐᑐᑦ ᓇᓗᓇᐃᕐᑕᐅᔪᑦ ᖃᐅᔨᓴᕐᕕᒃᒥ ᐱᖁᓯᐅᑎᒐᔭᕐᑐᑦ 
ᐅᑯᐊ:  



• ᑕᑯᔭᐅᓗᓂ ᖃᐅᔨᓴᕐᑕᐅᓗᓂ ᑰᖕᓂᖓ ᖁᓛᓂᑦ ᑕᕗᖓᕐᐸᓪᓕᐊᔪᖅ ᐃᒥᐅᓂᖓ ᐅᖓᑖᓄᐊᕐᓯᒪᔫᑦ, ᑕᑯᔭᐅᓇᓱᒃᓗᓂ 
ᓇᑭᖔᕐᓯᒪᒃᒪᖔᑦ ᐅᖓᑖᓄᐊᕈᑕᐅᒐᔭᕐᑐᑦ. (ᓲᕐᓗ, ᓄᖑᕐᐸᓪᓕᐊᔪᒧᑦ ᐊᐅᒃᐸᓪᓕᐊᔪᒧᑦ ᓄᓇᒥᑦ ᓴᕿᑉᐸᓪᓕᐊᔪᒧᑦ; 
ᑰᒃᐸᓪᓕᐊᔪᖅ ᐊᔾᔨᐅᖏᓪᓗᓂ ᐊᓂᕐᑎᕆᔭᑦᑎᓐᓂᖔᕐᑐᖅ ᐱᑕᖃᕐᑎᒋᓂᖓ ᐅᕙᓘᓐᓂᑦ ᖁᕙᕐᓯᒪᓗᓂ 
ᓱᒃᑲᓐᓇᕐᑐᖃᕐᑎᒋᓂᖓ ᖃᐅᔨᓴᕈᑏᑦ ᒪᓕᒃᓗᒋᑦ; ᐅᕙᓘᓐᓃᑦ ᓇᓗᓇᐃᕐᑕᐅᒍᓂ ᓄᖑᑉᐸᓪᓕᐊᓂᖓᓂᒃ 
ᓱᕋᑦᑎᕙᓪᓕᐊᓂᖓᓂᒃᓗ ᖄᓕᐊᕆᓯᒪᔪᖅ ᐊᒃᑕᕐᕕᕕᓂᕐᒥ.). 

• ᖃᐅᔨᓴᕐᑕᐅᓗᓂ ᖁᓛᓃᑦᑐᖅ ᖃᐅᔨᓴᕐᕕᐅᑦ ᐅᖓᑖᓂᕐᑐᑉ, ᐊᑐᕐᑕᐅᓪᓗᑎᒃ ᖃᐅᔨᓴᕈᑎᑦ (ᐊᓂᕐᑎᕆᔭᑦᑎᓐᓃᑦᑐᖅ, 
ᓱᑲᓐᓇᕐᑐᖃᕐᑎᒋᓂᖓ, ᓂᒃᓚᒃᓱᒃᑎᒋᓂᖓ) ᐊᒻᒪᓗ ᐱᓗᑎᒃ ᖃᐅᔨᓴᒐᒃᓴᐅᓂᐊᕐᑐᒥᒃ ᐃᓗᓕᖏᓐᓂᒃ, 
ᓇᓗᓇᐃᕐᑕᐅᓇᓱᒃᓗᓂ ᓇᓂᑳᕐᒪᖔᑦ ᐅᖓᑖᓄᐊᕈᑕᐅᔪᖅ.. 

ᐊᕋᒍᑕᒫᑦ ᐅᓂᒃᑲᓕᐊᖑᓗᓂ ᓄᓇᐅᑉ ᖄᖓᓃᑦᑐᖅ ᐃᒥᖅ ᐱᐅᑎᒋᓂᖓ ᖃᐅᔨᓴᕐᑕᐅᓂᒃᑯᑦ ᑐᓂᔭᐅᖃᑦᑕᕐᓗᓂ ᓄᓇᕘᒥ 
ᐃᒥᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᖓᑖᓄᖏᑦᑐᖅ ᒪᔨ 31 ᑕᕙᓂ ᖃᐅᔨᓴᕐᓂᖓᑕ ᐊᕋᒍᑐᐊᕐᐸᑦ (ᐱᔭᕆᐊᖃᕐᓂᖓ ᒪᓕᒃᓗᒍ 
ᐃᓚᖓᓂ B, ᑎᑎᕋᕐᓯᒪᔪᖅ 1 ᐃᒥᕐᒧᑦ ᐱᔪᓐᓇᐅᑎᖓᓂ).  ᐋᕿᒃᓯᒪᓂᖓ ᐊᒻᒪᓗ ᐃᓗᓕᖏᑦ ᐅᓂᒃᑳᓕᐊᖑᔫᑦ ᐊᔾᔨᒋᐸᓗᒃᓗᓂᐅᒃ 
ᑭᖑᓂᑦᑎᓐᓂ ᐅᓂᒃᑳᓕᐊᖑᓯᒪᔪᑦ ᐊᒻᒪᓗ ᐊᑐᓕᖁᔭᐅᔪᓂᒃ ᐃᓗᓕᖃᐅᕐᓗᓂ. ᐊᕋᒍᑕᒫᑦ ᐅᓂᒃᑳᓕᐊᖑᔪᑦ ᐱᖃᓯᐅᑎᓯᒪᓗᑎᒃ 
ᖃᐅᔨᓴᕐᑕᐅᓯᒪᔪᑦ ᐊᒻᒪᓗ ᖃᐅᔨᔭᐅᔪᑦ ᖃᐅᔨᒋᐊᕐᑕᐅᒃᑲᓐᓂᕆᐊᖃᕐᑐᓪᓗ ᐊᕋᒍᕋᑖᕐᑐᒥ.  

 


